
YR EHEDYDD






AR las y ddol gorweddwn i,

A thithau fry yng nglas y nen

Yn tywallt mawl dy galon dwym

Yn gawod felys ar fy mhen:

Bererin llwyd y llawr a'r nef,

A nodau deufyd yn dy lef.



Os gwael dy wely ar y waun,

A'i wellt yn wlyb gan wlith a glaw;

Os cura'r cenllysg arno'n dost,

Ti fedri esgyn uwch pob braw,

Yn ddewr dy fron, ar adain gref,

A'th beraidd salm at byrth y nef.



Fe gân yr cos rhwng y dail,

A châr y fwyalch frig y pren;

Ni cheni di mewn llwyn na pherth,

Fe fynn dy gân eangder nen;

Y cwmwl yw dy deml bêr,

Ac mae d'allorau rhwng y sêr.

